
				ఈ పుట ఆమోదించబడ్డది
పరమయోగివిలాసము

పంచమాశ్వాసము.



హైమసరోజాంగ! యలమేలుమంగ! 

జీమూతసంకాశ! శ్రీవేంకటేశ! 

మునిశాలికాసారముఖ్యభక్తాళి 

వనమాలి! యవధారు వరదానశీలి! 

యవిరళశ్రీలచే నమరుదేశంబు 

ఠవణించు బాండ్యమండలమధ్యమమునఁ 

బొగడొందు శ్రీవిల్లిపుత్తూరు నాఁగ 

నగర మొక్కటి యొప్పు నవ్యవైఖరుల 

నవ్వీటిసౌధచంద్రాననామణుల 

నవ్వువెన్నెలసోగననల నిచ్చలును 

విలసిల్లుతావుల విన్నేటిలోని 

కలువలు వికసించుఁ గమలముల్ మోడ్చు 

నలపురివీథుల ననిశంబు మెలఁగు 

జలజనేత్రలకటాక్షంబులవలన

